
PANGANGALAGA NG KARAPATAN NG MANGGAGAWA SA ISRAEL

Pangkalahatang Impormasyon para sa Care Givers sa Israel:

Legal na employment: Ayon sa batas ng Israel:

a. Sa employer na nakasaad sa work visa (B/1) lamang maaring mamasukan ang foreign worker. Ang pamamasukan sa ibang employer o para sa employer na walang permit kumuha ng foreign worker ay ilegal kayat maaring arestuhin at i-deport ang nasabing manggagawa.

b. Ang visa ng foreign worker ay para lamang sa sinasaad na trabaho (care giving). Ang pagtatrabaho sa ibang larangan labas sa care giving ay ilegal.

c. Ang di paglisan sa Israel lampas sa validity ng visa ay ilegal. Maaring i-extend ang visa sa Ministry of Interior kada taon.

Time limit ng trabaho sa Israel: Ang maximum na haba ng pagtatrabaho sa Israel ay 63 buwan. Maaring i-extend ang visa kung ang foreign worker ay namasukan sa isang employer nang di bababa sa isang taon at mapatunayang ang employer ay dependent sa pangangalaga ng nasabing manggagawa. Sa kasong ganito, papayagan ang manggagawa na patuloy mamasukan sa nasabing employer subalit di maaring magpalit ng employer.

Pagpapalit ng employer: Sakali’t ang manggagawa ay na-sesante o nais lisanin ang employer o namatay ang employer, kaagad siya dapat pumunta sa Ministry of Interior upang magpa-stamp ng temporary tourist visa (B/2) para sa isang buwan. Sa isang buwan na ito, dapat siyang makahanap ng bagong employer na merong valid employment permit at muling magpatatak ng work permit/visa (B/1) sa ngalan ng bagong employer.

Sakalit makahanap ng bagong employer ang isang manggagawa bago pa man lisanin ang kasalukuyang employer, maari siyang pumunta sa Ministry of Interior kasama ang bagong employer upang humingi ng bagong work permit nang di na dumaraan sa temporary visa.

Note: Maaring magbitaw sa trabaho sa anumang dahilan at magpalit ng employer kung nakapamalagi na sa Israel nang di lalampas sa 51 buwan. Maaring di payagan ng Ministry of Interior ang  pagpapalit ng employer kung ang manggagawa ay sobrang  limit magpalit ng employer.

Rekesito ba ang “release paper” sa pagpapalit ng employer?

Hindi.  Kung walang “release paper” mula sa dating employer, maaring ang manggagawa ang magpaliwanag bakit iniwan ang dating employer. Maaring i-contact ng Ministry of Interior ang dating employer at/o manpower agency upang mapatunayan ang impormasyon.

Pag-withhold sa pasaporte: 

Sa ilalim ng batas ng Israel, dapat dala ng bawat tao ang kanyang opisyal na identification document (pasaporte). Ang pag-withhold ng pasaporte ng manggagawa ay isang krimen.  Kung kinuha ng employer o manpower company ang pasaporte ng manggagawa, mag-file ng complaint sa immigration police: Tel. 08-918-9444.

Pagbubuntis:

Ayon sa kasalukuyang batas, ang babaeng foreign worker na nagbuntis habang nasa Israel ay maaring magpatuloy magtrabaho hanggang sa kanyang panganganak o maari din siyang kumuha ng tourist visa (B/2) kung nasa ika-anim na buwan ng pagbubuntis o lampas pa. Inaasahan na lilisanin niya ang Israel kasama ang kanyang sanggol di lalampas sa 3 buwan pagkapanganak.

Medical Insurance:

Obligado ng batas ng Israel ang employer sa care-giving sector na bigyan ng private medical insurance ang kanyang manggagawa habang nagtatrabaho sa kanya. Dapat niyang bigyan ng kopya ng insurance policy ang kanyang manggagawa sa lenggwaheng nauunawaan nito. Dapat bayaran ng employer itong medical insurance subalit maari niyang kaltasan ang sweldo ng kanyang manggagawa nang hanggang kalahati ng insurance payment subalit di lalampas ng 100 NIS kada buwan.

National Insurance:

Dapat kuhanan ng employer ng national insurance ang kanyang manggagawa na sasakop sa mga work-related injuries at maternity rights (na di sakop ng medical insurance). Dapat hingin ng manggagawa ang numero ng kanyang National Insurance. Ito ay hinihingi sa manggagawa sakaling siya ay ma-ospital o para sa iba pa nyang claims.

Mediation Fees:

Ayon sa bagong regulasyon, magmula Enero 7, 2006, maaring maningil ang manpower agencies ng maximum na placement fee na di lalampas sa 3050 NIS. Hagip nito ang lahat ng bayarin ng manggagawa para sa kanyang pagtatrabaho (placement) sa Israel (para sa foreign manpower agencies at mga Israeli) subalit pwera ang gastos sa eroplano. 

Ang manpower agencies o sinuman ay hindi pinapayagan ng regulasyon na mangolekta ng recruitment fee para sa placement ng isang foreign worker na nasa Israel na.

Maaring mag-file ng complaint laban sa manpower companies na nangungolekta ng illegal mediation fees sa: The supervisor in charge of registration of manpower companies, 86 Derech Menachem Begin, Tel Aviv – Tel. 03-5634261/2 Fax: 03/5613428.

Karapatan ng Manggagawa

Ang mga sumusunod na karapatan ay ginagarantiyahan ng batas ng Israel para sa lahat ng manggagawa sa Israel, Israeli man o dayuhan, ligal man o di rehistrado.

Minimum Wage: Ang minimum wage (sahod) ng care giver na nagtatrabaho ng full-time (186 oras kada buwan) ay 3,710 NIS ($950) o 19.95 NIS ($5.60) kada oras.

Weekly day off: Bawat manggagawa ay may karapatan sa 36 na tuluy-tuloy na oras ng trabaho kada linggo. Ang karaniwang overtime pay para sa pagtatrabaho sa day off ay 50$ kada araw.

Annual Vacation:  Ang manggagawa ay may karapatan sa 12 araw ng bayad na bakasyon kada taon sa unang 4 na taong pagtatrabaho. Sa ika-5 taon – 14 araw. Sa ika-6– 16 at sa ika-7 – 18.

Holidays: Pagkatapos ng 3 buwang trabaho, ang manggagawa ay may karapatan sa 9 bayad na araw ng holiday, sa kondisyon na ang holiday ay di bumabagsak sa lingguhang day off.

Recuperation: Ang manggagawang nakapagtrabaho ng isang buong taon ay may karapatan sa 5 araw na recuperation pay sa rate na 318 NIS ($80.65) kada araw. Sa kanyang ika-2 at ika-3 taon, 6 araw, sa ika-4 hanggang ika-10, 7 araw.

Severance Pay: Pagkatapos ng di bababa sa isang taong pagtratrabaho, dapat bigyan ng severance pay ang manggagawa kung siya ay na-sesante, namatay ang employer o inilagay sa elderly home o sa kasong nag-expire and visa ng manggagawa.

Ang rate nito ay 1 buwang sahod (kasama ang pocket money at karampatang bayarin ng manggagawa sa health insurance) na minultiply ng dami ng taong ipinagtrabaho.
Giving Notice Prior to Firing/Quitting: Ang manggagawang nais umalis sa pinagtatrabahuan ay dapat na magbigay ng written notice sa kanyang employer.  Ang haba ng notice ay nakabatay sa tagal ng pagtatrabaho: Unang anim na buwan – isang (1) araw kada buwan; Mula pitong buwan hanggang isang taon – anim (6) na araw at 2.5 araw bawat buwan; Lampas sa isang taon – isang buwang notice. Ang employer na planong tanggalin ang manggagawa ay dapat ding magbigay ng written notice sa empleyado. 
Ang panig na hindi makakapagbigay ng written notice ay dapat na bayaran ang kabilang panig ng halagang katumbas ng regular na sweldo sa notice period.

Maternity Payments: Ang babaeng manggagawa na may valid work permit ay may karapatan sa insurance coverage sa pagpapa-hospital para sa panganganak, sa isang beses na birth grant at sa 3 buwang bayad na maternity leave mula sa National Insurance Institute.

Kav La Oved (Protection of Workers Rights) – (Visa Problems)

contact information:
Main office – Tel Aviv


    Haifa

17 Y.L. Peretz Street 66853

    18 Hertzel Street, 2nd Floor

03-6883766 



    04-8643350

Office hours: 



    Office hours:

Linggo-Martes: 9:00-17:00  

    Linggo-Mierkules: 9:00-13:00

   
    Huwebes: 11:00-18:00

Jerusalem



   
     Beer Sheva

6 Yanay St.



    
    19 Reger St.

02-6242801



    08-6239619

Office hours: 



    Office hours:

Linggo-Huwebes: 9:00-19:00    
    Linggo: 9:30-18:30






            Lunes: 9:30-15:30

Physicians for Human Rights (Health Problems, Insurance Issues)

52 Golomb St., Tel Aviv

03-6873027 / 03-687-3718

Hotline for Migrant Workers (Arrested Workers)

13 Hahasmal St., Tel Aviv

03-5602530

Center for Migrant Advocacy Philippines

contact information:

72-C Matahimik St., Teachers’ Village, Quezon, City    

Tel. +632 9205003   Fax: +632 4330684


e-mail: cma@tri-isys.com





website: www.pinoy-abroad.net

